
GOUVÈNÈ CUOMO ANONSE ACHÈVMAN NOUVO VYADIK OTOWOUT VAN WYCK NAN QUEENS 18 

MWA ANVAN DAT KI TE PWOGRAME A 

 

 

Gouvènè Andrew M. Cuomo jodia te anonse ouvèti nouvo vyadik nan direksyon nò otowout Van Wyck, 

strikti otowout eleve a ki travèse sou Gran Santral Parkway ak Union Turnpike nan Queens. Vyadik sa a, 

ki evalye a $35 milyon dola, fini 18 mwa anvan dat ki te pwograme a. Nouvo vyadik la se yon pati nan 

envestisman $265 milyon dola Eta New York nan amelyorasyon operasyon nan entèchanj Kew Gardens 

lan. 

 

“Achèvman vyadik sa a se yon gwo etap nan direksyon pou amelyore sikilasyon trafik pou komès, 

vwayajè ak itilizatè ayewopò JFK yo nan yon echanj ki konjesyone anpil nan Queens,” te deklare 

Gouvènè Cuomo. “Reyalize yon ane edmi anvan lè se prèv pozitif ke angajman nou pou n travay pi di ak 

pi entelijan pou amelyore enfrastrikti eta nou an ap pote fwi pou Nouyòkè yo.”  

 

Komisyonè Depatman Transpòtasyon Eta New York Joan McDonald te deklare, “Pwojè sa a pral 

amelyore sekirite, amelyore mobilite trafik ak redwi lè vwayaj pou tout koridò Van Wyck ak pou trafik ki 

prale nan direksyon ayewopò JFK. Nou espesyalman kontan dèske pòsyon pwojè sa te fini 18 mwa anvan 

lè li te pwograme a.” 

 

Entèchanj Kew Gardens lan se entèseksyon nan Grand Central Parkway, otowout Van Wyck, Jackie 

Robinson Parkway ak Union Turnpike, e li te yon sous konjesyon pandan lontan pou moun yo kap 

vwayaje nan santral Queens. 

 

Nouvo vyadik 800 pye longè a te bati akote vyadik ki egziste deja nan fason pou kenbe sikilasyon machin 

pandan konstriksyon an. Yo te konstwi akotman ki pi laj pou divize liy pou otomobilis yo nan fason pou 

ogmante sekirite.  

 

Depite Grace Meng te deklare, “Achèvman vyadik otowout Van Wyck – yon lane edmi anvan lè ki te 

pwograme a– se gwo nouvèl pou Queens. Achèvman pwojè a prale nan yon gwo direksyon nan bi pou 

amelyore sekirite, ak amelyore sikilasyon trafik nan awondisman an. Konjesyon trafik se yon bagay tout 

moun vle redwi. Mwens konjesyon amelyore komès, kwasans ekonomik ak kalite lavi. Li esansyèl ke nou 

kontinye envesti nan enfrastrikti anwondisman nou an, e mwen remèsye Gouvènè a paske li te fè sa yon 

inisyativ enpòtan.” 

 

Manm Asanble Michael Simanowitz te deklare, “Ouvèti vyadik sa 18 mwa anvan delè ki te pwograme a 

se yon gwo akonplisman pou Eta ak yon etap pwogrè enpòtan pou vwayajè Queens yo. Eta New York ap 

fè epi akeyi yon envestisman ki pi nesesè nan enfrastrikti nou an, lè li fini sa pral fè sikilasyon trafik nan 

gwo atè sa vin pi rapid ak pi efikas. Mèsi a Gouvènè Cuomo ak DOT Eta New York paske yo te fè sa yon 

priyorite.” 

 

Manm Konsèy vil la Rory Lancman te deklare, “Pwojè Entèchanj Kew Gardens enpòtan pou sekirite ak 

efikasit transpò plizyè santèn milye chofè ak rezidan nan Briarwood, e siksè Gouvènè Cuomo nan acheve 

faz enpòtan sa a nan pwojè a pi bonè pase lè ki te pwograme a kominote Briarwood apresye l anpil.” 

 

Manm Konsèy Vil la Karen Koslowitz te deklare, “Rezidan yo nan Kew Gardens ak Forest Hills nan yon 

etap ki pi pre pou yon trajè ki pi rapid ak pi transparan nan ouvèti bonè pwojè sa a. Entèchanj Kew 

Gardens lan se yon atè enpòtan nan kominote nou an e nou dwe apresye tout travay ki te fèt pou 

amelyore l.” 

 

Konsevwa pou dènye 75 ane ki sot pase yo, nouvo estrikti a te fèt avèk materyèl modèn, enkli reba asye 

ak wo pèfòmans an beton. Nouvo ekleraj LED ak yon nouvo sistèm drenaj avèk yon jaden lapli ki filtre 

dlo nan tè a anvan li retounen nan Willow Lake, yo te ajoute l egalman. 

 

Kontraktè a, DeFoe Corporation nan Mt. Vernon, New York, pral kòmanse retire ansyen vyadik la nan 

direksyon nò pandan ivè sa a. Retrè a pral fini nan prentan ane 2015. 

 

Ranplasman vyadik la se yon pati nan de pwojè separe ki ankou pou amelyore sikilasyon trafik epi 

diminye konjesyon nan entèchanj Kew Gardens. Premye pwojè a, estime pou l koute $152 milyon dola, 

pwograme pou l fini nan ane 2016. Li gen ladan: 

• Rekonstriksyon yon demi mèt seksyon nan otowout Van Wyck jis nan pati sid nan entèchanj 

lan. 

• Rekonstwi 6 pon sou Van Wyck Expressway. 

• Konstwi liy oksilyè (anplis) nan otowout Van Wyck nan chak direksyon ale retou nan ayewopò 

a. 

• Bay yon liy sòti nan direksyon sid Hillside Avenue. 

• Konstwi espas vèt nan Queens Boulevard nan Pon NYSDOT yo. 

• Rekonstwi ranp sòti nan direksyon lès Queens Blvd. 

• Ajoute yon elevatè, amelyore aksè pou andikap epi konstwi de nouvo antre nan estasyon 

Briarwood nan liy tren E ak F MTA. 

• Bay finisyon estetik sou miray soutènman yo, ak enstale kloti dekoratif. 

• Peyizaj pou restore ak amelyore zòn pwojè a. 

Dezyèm pwojè a, estime pou l koute $113 milyon dola, li pwograme pou fini nan kòmansman ane 2017. 

Kontra sa a gen ladan ranplasman vyadik nan direksyon nò otowout Van Wyck anplis de:  

• Kontinye rekonstriksyon nò otowout Van Wyck nan 72yèm Avenue. 

• Ranplase ranp ki konekte direksyon lès parkway Jackie Robinson ak Union Turnpike avèk 

direksyon nò Van Wyck, elaji l soti de yon liy a de liy. 

• Amelyore sistèm drenaj la, enkli enstalasyon, chanm etablisman ak yon rigòl (retansyon 

natirèl) pou redwi kontaminasyon dlo wiso a pwoksimite Willow Lake. 

 

DeFoe Corporation of Mt. Vernon, New York se kontraktè pou travay sa a. 

